
Глава Дагестана Рама-
зан Абдулатипов 6 ноября 
подписал Указ о проведе-
нии в 2016 году в Республи-
ке Дагестан Года гор. Год 
гор объявлен в целях созда-
ния основы для обеспечения 
устойчивого развития гор-
ных территорий Республи-
ки Дагестан, сохранения и 
развития традиций, обычаев 
самобытного, многовекового 

культурного уклада горцев.
       В связи с этим, Правительству 
Республики Дагестан поручено 
в десятидневный срок образо-
вать организационный комитет 
по проведению в Республике 
Дагестан Года гор и утвердить 
его состав; в двухнедельный 
срок обеспечить разработку со-
вместно с Ассоциацией муни-
ципальных образований «Гор-
ные территории Дагестана» и 

утверждение плана основных 
мероприятий по проведению в 
Республике Дагестан Года гор. 
 
Согласно указу, министерства 
печати и информации Респу-
блики Дагестан необходимо 
обеспечить освещение в сред-
ствах массовой информации 
хода проведения в регионе Года 
гор. Администрациям муници-
пальных районов и городских 

округов республики, а также 
организациям рекомендовано 
принять участие в реализации 
мероприятий по проведению в 
Республике Дагестан Года гор.

Управление пресс-службы 
и информации 

Администрации Главы и 
Правительства РД

рорхатал мугIрузда руго гIадамал

Глава Дагестана подписал Указ о проведении в 2016 году Года гор

Россиялъул халкъа-
зул гIадатияб мадани-
яталъул Гумбеталъул 
централда, «Гьоболлъи» про-
екталда рекъон, дандчIвай 
тIобитIана.  ЛъаратIа росулъа 
ГIабдулгъаниевазул хъиза-
налъ къабул гьавун вукIана 
Хайдакъ районалдаса гьобол 
Муслим Закарьяев. Гьебго 
заманалда Гъаякент райо-
налдаса Казиловазул хъиза-
налъ къабул гьавуна Гумбе-
талдаса Камил Залумханов. 
Гумбеталда дандчIваялде 
рачIун рукIана «Гъая-
кент район» муниципалияб 
гIуцIиялъул администраци-
ялъул бетIерасул заместитель 
Ольга Ибрагьимова, куль-
тураялъул отделалъул нух-
малъулей Умукусум Агаева, 
Казиловазул хъизаналъул ва-
килзаби ва цогидалги.

  Гъаякент районалдаса де-
легациялда дандчIвай гьабуна 
«Гумбет район» муниципали-
яб районалъул администраци-
ялъул бетIер ГIабдулахIажи 
ГIабдулкъадировас, гьесул 
заместитель АхIмад Сулай-
мановас, культураялъул, фи-
зическияб культураялъул, 
спорталъул, гIолилазул полити-
каялъул ва туризмалъул отде-
лалъул нухмалъулев МухIамад 
ГIумардибировас.

Муслим Закарьяев Гум-
бет районалда гьоболлъухъ 
вукIана 14 къоялъ, щулалъана 
ГIабдулгъаниевазул хъиза-
налъул членазулгун гьудуллъи.

ДандчIваялда букIана гьу-
дуллъиялъулаб, ракI рагьа-
раб гара-чIвари. «Гъаякент 
район» муниципалияб райо-
налъул администрациялъул 

бетIерасул заместитель Оль-
га  Ибрагьимовалъ Гъаякент 
районалъул бетIерасул рахъ-
алдасан бакълъулазе ракI-
ракIалъулаб салам кьуна ва 
абуна кIиябго районалда гьор-
кьоб гьоболлъи гьабиялъул, 
гьудуллъиялъул ахIвал-хIал ха-

дубккунги цебетIезе бугилан. 
«Гьоболлъи» проекталда жига-
раб гIахьаллъи гьабиялъе гIоло 
«Гумбет район» муниципалияб 
районалъул администраци-
ялъул бетIер ГIабдулахIажи 
ГIабдулкъадировасухъе ва 
культураялъул, физически-

яб культураялъул, спор-
талъул, гIолилазул поли-
тикаялъул ва туризмалъул 
отделалъул   нухмалъулев  
МухIамад      ГIумардибировасухъе 
кьуна баркалаялъул кагътал, 
къиматал сайгъатал.

(Ахир-кIиабилеб гьум.)

Гьобол-гьудуласдаса во-
хулев, рагьараб ракIги бугев 
«дун росулъа вас вуго» абун 
хъвана ГIабасил МухIамадица. 
Гьединаб рагьараб ракIалъул 
магIарулаз рес рекъарабщи-
наб нигIматги сурсатги би-
кьулеб буго дунял-гIамалалъе 
– би, рухI, бахIарчилъи, спор-
тивиял, маданиял ва цоги-
далги гьунарал, хинлъи ва 
канлъи. МагIарулал ва тIолго 
дагъистаниял донорал ккола. 
Нилъер ГЭСаз кьураб кан-
лъиги, хинлъиги, къуватги 
тIибитIула тIолаго Кавка-
залда. ГIурусазул кици буго, 
хьитазул устарасул хьитал 
рукIунарилан. Гьелъухъего, 
электроэнергия абулеб жо-
ялъул рахъалъ мукъсанго 
хьезарун руго дагъистани-
ял ва хасго магIарулал. То-
калъухъ багьаги учузго тун 
гьечIо, турарал токалъул 
хIубаз къоги хIехьолеб гьечIо. 
Гьеб суал цIакъго кIвар 
цIикIкIараблъун лъугьуна 
ражицин цIоролеб гьадинаб 
кьиндалил заманалда.

ГIемерал магIарул росабазул 
масъала буго энергиялдалъун 
хьезариялъул рахъ хьадарлъи. 
ТIадчагIазде гIадатияб хал-
къалъ рахъулел гIарзазда, хъва-
лел кагътазда ва хитIабазда 
кIудияб бакI ккола токалъул, 
цIатариялъул суалалъ. Гьединаб 
гIузру загьир гьарурал кагътал 
гIемер рачIуна редакцияздеги. 

Унго-унголъунги гьал ГЭ-
Сазда сверун гIуцIун ругелщи-
нал хIажат бугелги гьечIелги 
идараби! Гьезул чангиял, 
«МММ» пирма гIадал, гIадамал 
гуккулел ва хIулулел, болнухда 
гъурал къорал гIадал контора-
би ккола. Хасаб гуреб, гIаммаб 
цIарлъун лъугьана чубайсги. Чу-
байсил унти бахун ва ккун буго 
энергетикаялде, жеги гьелдаса 
сахгьариялъул ва хвасарлъиялъ-
ул иш-махIго гьечIо. 

Чанго соналъ цебе гьаб те-
маялда хъвараб цо макъалаялда 
дица цIар лъун букIана «Рихьун-
дерил аздагьо-борохь» ( «Ир-
ганайская гидра», «РусГидра») 
абун. ГIадамил гьан кунеб гьеб 
борохьалъул бутIрул къотIун 
лъугIулелго гьечIо, цIи-цIиял 
раккун гурони. Масала, энер-
гетикаялъул агентство абураб 
цоги идара бижун бачIана Дагъ-
истаналда. Кумек гьабурабищха 
гьебги цогидалги гIуцIабаз, гьу-
ри бахъарабго, турарал хIубалги 
регун ун, токги сун, МагIарухъ 
гIунун холев вугев херасе? Гье-
дин цIороялъ ругьдал унти кка-
раб лъимералъе?

Абизе бегьула нилъер 
умумузул токги букIинчIин, 
нахулги лахIулги чирахъ-
азде къулун рукIунаанин гье-
лилан. Нилъер умумуз гьай-
батал ахал гIезарулел рукIарал 
гIодорлъабазда тIупанги тIун, 
чIахIи-чIахIиял ГЭСал рана 
МагIарухъ. Гьел ГЭСаздасан 
щвараб энергия сах-саламатаб 
куцалда ва учузаб багьаялде 
букIинабизе ккола бищун цебе 
МагIарухъ.

Гьале жакъа, 2015 соналъул 
12 ноябралда, МагIарухъе зам-

пари бихъараб цIорой рехана, 
гIазул пуй-чIвай багъарана. 
Россиялда кидаго хасел расги 
лъачIого бачIунилан абухъе-
го, тIоцебесеб квачги гIазуги 
хIехьечIо токалъул мухъаз ва 
идарабаз. Жакъа къоялъ дихъе 
магIарулазул батIи-батIиял бо-
яздасан ва росабалъан кIалъалел 
руго, токги сун, дарран соролел, 
гIусал-цаби цоцаз гъуриледухъ, 
гъарулел ругилан. 

Кибха бугеб пачалихъ ва 
азаркьерал ток кун гIурал 
богIолабиги идарабиги? 
МичIчIида хьонгIан гIемерал 
гьел гIуцIаби, кьандир 
рачIчIалги къазарун, тIепун 
чIола гьадинаб заманалда. Руго 
гьел токалъул хIалтIухъабазда 
гъорлъ сахал махщалилал-
ги, унго-унгоял, бахIарчиял 
гIадамалги. Амма, ришватал 
росун ва мекъаб квералъ гьару-
дун ругьунал лотабиги гIемер 
руго. Щай энергетикаялъул 
тIадчиясе моцIие нусазарида-
са цIикIкIун харж кьолеб па-
чалихъалъ, гIунун холел лъи-
малги рехун тун? Щай нухлуе 
садакъа бакIарулеб, гIадатияб 
халкъалъул ахирал гъурщалги 
гьарун, гьеб гьари гьабулезул 
чанго миллион гъурщил багьаяб 
чияр улкабаздаса машина-гьо-
ко щай бичулареб садакъаде? 
«Дуца нах бахунге мохмохалда 
тIад, тIинкIе гьеб бакъвараб ча-
дил мочIуде», - гьедин хъвана 
ЦIадаса Расулица.

Масала, гьарадерил лъабаб-
го росулъе захIматаб ва халатаб 
нух буго (18 км), республикаялъ-
улаб шагьранухдаса, Гъоркьа 
Инхоса бахъараб. Гьеб нух бугеб 
бакълъудасан араб гIасруялъул 
70-анцIабилел соназго лъурал 
токалъул хIубалги руго, жани-
са турун, гьороца, тIайпусазул 
рачIчIал гIадин, кьабгIезарулел. 
Гьел хIубал хисизе жидер рес 
гьечIилан абуна токалъ кваназа-
булеб идараялъул вакилас. Гье-
динал турарал хIубазул хIинкъи 
буго аскIосан унезеги, росабазул 
жамагIатазеги. Токалъул хIубал 
басралъиялъул гIузру буго гье-
динго инхдерил росабалъ, Ки-
лалъ, Игьали ва цоги гIемерал 
магIарул росаби-роххеназда.

Гьалщинал приоритетни-
ял абун проектал руго рилъ-
лъанхъизарулел, родол чIюри 
бахъулеб гIадин, гIадатияв да-
ранчи ва мискинхалкъ зурун, 
гьездаса къого магъало бахъ-
улеб букIинчIого, пачалихъ-
алъ гьединаб проектлъун щай 
рагIизабулареб Дагъистаналда 
энергетикаялъул мукъсанлъи 
лъугIизаби?

Гьаб макъала хъвалев вуго 
ишалъ МахIачхъалаялде щва-
рав чи. МагIарухъ вукIаравани, 
макъала хъвазе токцин 
букIинароан. Гьал мухъал «Гум-
бет» газеталъул гьудулзабазе 
гIахьал гьарулев дун вукIаго, 
аза-азар магIарулал магIарул ро-
сабалъ гIунулел, цIоролел руго.

«Индия, огь, кида дур лал 
бокъунеб?», - абун хъвана Расул 
ХIамзатовас. Дагъистаналъул 
лал кида бокъунеб?

ГIизудинил ХIамзат

ГЭСал цIикIкIанагIан, 
дагьлъулеб канлъи

Энергетиказдасан турарал хIубазул зигара
(Байбихьи-тIоцебесеб гьум.)

Гумбет районалъул    адми-
нистрациялъул бетIер  ГIабду-
лахIажи ГIабдулкъадировас 
хIурматиял гьалбадерие бар-
кала кьуна ва абуна гьеб про-
екталъ районазда гьоркьоб 
гьудуллъи щулалъизе, гьел 
гъункизе ругилан. МухIамад 
ГIумардибировас гьалбал ра-
чана маданияб кIалгIаялде, 
кьуна къиматал сайгъатал. 
Залумхановазул хъизаналъги 
жидехъего рохалида къабул 
гьаруна гьалбал.

  «Гьоболлъи» проекталъул 
тадбирал тIуразарулаго, Гум-

бет районалдаса делегация 
ана Хайдакъ районалъул Мад-
жалис росулъе. Гумбет райо-
налъул ЛъаратIа гьоболлъухъ 
вукIарав Муслим Закарьяев 
рокъове Хайдакъ районалде 
тIадвуссана.

Бакълъулазул делега-
циялда рукIана лъайкье-
ялъул отделалъул специ-
алист Сурхай Сурхаев, 
ГIабдулгъаниевазул хъизан 
(ГIабдулгъани, Лайла). Гьел 
къабул гьаруна Хайдакъ рай-
оналъул администрациялъ-
ул бетIерасул ишал тIуралев 
Алим Темирбулатовас. 

ГIабдулгъаниевазе гьес кьуна 
къиматаб сайгъат ва гьобол-
лъиялъул сертификат.

  РакIалдаса унарел, гьо-
боллъи, гьудуллъи, цоцалъ 
гъунки беццарал, Дагъистан 
Республикаялъул Минна-
цалъул «Гьоболлъи» проек-
талъе лъикIаб къимат кьурал 
кIалъаял гьаруна Алим Те-
мирбулатовас ва Сурхай Сур-
хаевас. Хадур гьалбал къабул 
гьаруна Маджалисалда Зака-
рьяевазул хъизаналъ.

      
                  «Гумбет» РИО

Гьалбал рокьуларезул бокьобе 
гIазу баги 

  Дагъистан Республика 
цебетIеялъул «Новая инду-
стриализация» приоритет-
нияб проектги гIумруялде 
бахъинабулаго, Гумбет рай-
оналъул ЦIияб Аргъвани 
росулъ рагьана 9 миллио-
налдаса цIикIкIун гъурущ 
сметаялъулаб багьа бугеб 
мебель гьабулеб цIияб цех.

Гьеб рагьиялъул данде-
руссиналда гIахьаллъана 
«Сельсовет «Аргванинский»» 
росдал поселениялъул  бетIер 
Сайпилав МухIамадов. Жин-
дирго кIалъаялда гьес абуна 
муниципалитетал церетIеялъе 
гьединал производственниял  
объектал хIалтIизе риччаялъ-
ул кIудияб кIвар бугилан. Ме-
бель гьабулеб цех рагьи ккола 
росдал тарихалъе кIвар бугеб 
иш. Рес букIина хIалтIудалъун 
гIадамал хьезаризе, райо-
налъул бюджеталде налогал 
рачIин цIикIкIина.

«Садуб -мебель» ООО-
ялъул генералияв директор 
Шамил НурмухIамадовас 
бицана мебель гьабулеб цех 
баялъул индустриалияб про-
ект гIумруялде бахъина-
бизе байбихьун букIанин 
2012 соналъго, гIарцулал 
сурсатал гIураб къадаралда 
рукIинчIолъиялъ, 2015 соналъ 
гурони лъугIизабизе кIвечIин.

«ГьабсагIат буго щуго чи-
ясе хIалтIизе бакI, лъабгоял 
махщалие лъикIго хIадурун 
рачIарал руго. ТIубараб къу-
ватгун хIалтIизе байбихьи-
дал, 20 чиясе бакI букIине 
буго цехалда. 2015 соналда 
3,5 миллион гъурущалде ала-
тал росана нижеца, амма жеги 
гIолеб гьечIо кIиго станок.

  Гьаб соналъ «Садуб-ме-
бель» ООО гIахьаллъулеб 
буго байбихьулел предпри-
нимателазе грант щвеялъул 
конкурсалда. Гьеб конкурс 

тIобитIулеб буго Дагъистан 
Республикаялъул промыш-
ленносталъул, дармил ва 
инвестициязул министер-
ствоялъ ва ракIчIараб буго 
гьениб нижер рахъкквезе 
букIиналда», - ян абуна Ша-
мил НурмухIамадовас.

  Шамил НурмухIамадовас 
баркала кьуна мебель гьабу-
леб цех хIалтIизе биччаялъе, 
грантал щвеялъе конкур-
салде ритIизе документал 
хIадуриялъе, районалда жа-
нибги гьеб тун къватIибги 
ЦIияб Аргъваниб цехал-
да хIадурараб къайиялъ-
ул реклама гьабизе ку-
мек ва рахъкквей гьабурал 
бетIералда МухIамадгIали 
МухIамадгIалиевгун райо-
налъул нухмалъулезе.

               
                   «Гумбет» РИО

магIарул халкъалъул меСедИл  кверал

Садуса цIулал устарзаби
Гумбет районалда рагьана мебель гьабулеб цех

«Гумбет район» муници-
палияб районалъул     бетIер
МухIамадгIали МухIамад-
гIалиев щвана ЛъаратIа 
росулъе Гьоболасул рокъове.
Гьесда цадахъ  рукIана   рай-
оналъул администрациялъул 
бетIерасул заместитель 
АхIмад Сулайманов ва 
ра йа д м и н ис т ра ц и я л ъул 
аппараталъул нухмалъулев 
ИсмагIил Салатгереев.

ЛъаратIа росу бакьулъ 
бугеб Гьоболасул рукъ буго 
цебего заманалъ бараб бакI. 
Жаниб лъун буго цебегосеб 
мебель, цIарагI, какикь 
тIамулел гьитIинал тIансаби.

ЛъаратIа росдал поселе-
ниялъул бетIер Анвар 
Залумхановас абуна Гьобола-
сул рукъ къачIалеб бугин 
ва гьалбал къабул гьаризе 
гIагараб заманалда гьениб 
санагIалъи букIине бугин.

Гумбет  районалъул   бетIер
МухIамадгIали МухIамад-

гIалиевас росдал бегавуласе 
баркала кьуна гьабураб 
лъикIаб хIалтIухъ ва тIаде 
жубана Гьоболасул рукъ 
нилъер культура цебетIей 
загьир гьабулеб, умумузул 
лъикIал гIадатал церехун 
рачине квербакъи гьабулеб 

бакIлъун лъугьине кколин. 
Гьединал рукъзал гIуцIулаго, 
нилъеца пикру гьабизе ккола 
гьеб росдал маданияталде 
гьалбадерил рокьи бижизе 
букIиналде.

                   «Гумбет» РИО

гьоБол чIалгIараСул чIвагИ хIалИлат

НекIсияб магIарул мина – нилъер 
тарихги цIарги

Гумбет районалъул бетIер ЛъаратIа росулъе Гьоболасул рокъове щвана

Журналист Магьди ГIаб-
дурахIмановас борхулеб буго 
ахал лъалъаялъе гIураб къа-
даралда лъим чIезабизе кке-
ялъул кIвар бугеб суал.
 

 «Нилъеца  кьуни, 
нилъееги кьола». 
РакIалдещвеял 

Гьеб букIана араб 
гIасруялъул ункъоабилел 
сонал, киса-кирего комсо-
молазул гIуцIабазул хIара-
катчилъи борхараб, халкъи-
яб магIишаталъул хIалтIулъ 
гьезул бергьенлъаби гьарзаяб 
заман. Росдал годекIаниб эхе-
тараб «Комсомолалъул про-
жекторалъул» хъорщода чIван 
букIана иргадулаб номер. 
РакIалда буго гьениб бахъ-
ун букIараб сурат: росдадаса 
гIемер рикIкIад гьечIого чваху-
леб гIорул рагIалдаса росулъе 
лъурал турбаби ва, гулгунги 
кодоб ккун, турбаялда жанибе 
лъим тIолев росуцояв. Гьелда 
гъоркь букIана хъвай-хъвагIай: 
«Нилъеца кьунани, нилъееги 
кьезе бегьула», - абун.

 Араб гIасруялъул 70-аби-
лел соназ гIорухъан росулъе 
лъим кьабизеян лъурал гьел 
турбаби, цо-кIиго нухалда 
хIалбихьизеян гурони лъимги 
кьабичIого,  жакъаги лъуралъ-
урго руго. ГьечIин гьездасан 
кинабгIаги пайдаян абизе бе-
гьиларо, гIорул рагIаллъабазда 
ругел ахакье лъим кьабизе яги 
насосал хIалтIулареб мехал-
да гьелго ахакье тIаса гъоркье 
магIардасахун бачIунеб лъарал 
лъим биччазеги хIалтIизарула 
гьел цо-цояз. Ана сонал, хисана 
наслаби-гIелал, доб заманалъул 
ах-хуралъул бетIергьабазул ро-
сулъе гIорул лъим чвахун би-
хьизе анищалги хьулалги, цо-
цахъа-цоцахъе кьун, гьанжесеб 
гIелалъеги къуваталда хутIулел 
руго.

ГIорул рагIалдаги 
«къечоца хварал»

   Ах-хуралъул гIелмуялъул 
гIор гьекъечIониги, дагьаб-
ниги кIал биччизе,  къатIраби 
щварав чиясдаги лъала гъветI-
хералъеги, хурул нигIматазеги, 
чара гьечIого регьел 

къваригIунеблъи, сезоналъе 
4-5 лъалъгIаги, хасго гъутIби 
тIегьалелдеги, тIегьдаса рус-
сун хадубги, пихъ бакIарун 
хадубги, хаслихъеги.  Ихда-
лил лъалъ - пихъие, хаслихъе 
- гъутIбузеян абулаан умумуз. 
МугIрузул ахалъабазда, хьин-
даллъиги гIураб гIорумухъалда 
гIадинаб беричаб, тIагIамаб 
пихъ кибниги букIунарин абу-
ла. Гумбет районалъул хьин-
даллъиялъул росабазда гьор-
кьоб игьелдерилгIан чIахIиял 
ахал-хурзал цоги гьечIин аби-
зе бегьула. КIодолъулел руго 
гьел ахал соналдаса соналде, 
рехун таралги цIигьарун, цIи-
цIиялги тIаде гьарун. Амма 
лъиналъул суал хутIулеб буго 
жеги захIматаблъун.

 ГьечIо районалда жидер ра-
кьалдасан чвахулел лъиназул 
рахъалъ игьелдеридаса бечедал 
гIадамал: гIор, кIиго лъар, цоги 
2-3 батIиял лъиналги. Амма 
ниж хутIулел руго, чIахIиял 
рогIразухъан нижер ракьал-
дасан ЧIиркъатIехун унеб 
лъехъги гIащикълъун, хIацIу 
къулчIулел. Сахал хIалтIул 
алаталцин гьечIого, 2-3 кило-
метраялъ тIадехунисан бахи-
неги гьабун, умумуз гIорул 
лъим жибго чвахун бачIинабун 
букIана Салихуриб ва Байда-
налда абулел мегъалъе. Жакъа, 
бокьараб техникаги бугеб, 
«космосалъул гIасруян» абу-
леб заманалда, гьединаб ре-
салдаса пайда босизе ракIалде 
кколев нухмалъулевги кколев 
гьечIо. Амма кида-къадги гье-
дин гьабизе ккезе буго. Насоса-
зул станциял, жакъа ругониги, 
метер рукIинчIого рукIинеги 
бегьула. ЦIадал рани, гIор 
хIабургъунин абула, рачIони, 
гIор дагьлъун бугин, гьенибе 
лъим цIалеб турбаялъул кIал 
гIунтIулеб гьечIин абула, ток 
сунин, насос бухIунин абу-
ла, гьедин бищунго хIажатаб  
мехалда ахал лъалъазе лъим 
гьечIолъиялъул хIужаби щибаб 
соналъ гIемер ккола.

РакIалде кколаан, исанасеб 
сон Дагъистаналда киса-кибе-
го ахихъанлъиялъул сонлъун 
лъазабунги бугелъул, щиб-
го квал-квал гьечIого, ахазе 

хIажалъулеб къадар лъиналъ-
ул щвелилан. Октябрь-ноябрь 
моцIал кидаго рукIана хас-
лихъе лъалъал тIоритIулеб 
заман. Гьале октябралъул ба-
щалъиялдаса хадуб, жидеда 
тIасахун нухмалъулез насосал 
чIезе теян лъазабун бугилан, 
чIезе тун буго лъим кьабиялъ-
ул хIалтIи. Гьедин лъалъачIого 
хутIулел руго гIемерисел ахал. 
ГIилла лъаларо.

   РакI бухIун гIоданани, 
беццаб бадисаги  магIу чваху-
леблъиялъе гIурабго хIужалъун 
ккола араб гIасруялъул 70-аби-

лел соназ игьелдерил рос-
дал советалъул нухмалъу-
левлъун хIалтIулев вукIарав 
Бибулатов СайгидгIалил 
хIаракаталдалъун,  машина 
бачIунареб бакIалде вертоле-
талъ турбабиги рехун, Хунзахъ 
МУОСалъул хIалтIухъабаз 
(Межрайонное управление 
оросительной системы) 10-12 
км. рикIкIадасан Инхвалъар 
абулеб лъарал лъим росулъе 
чвахизаби. Амма  жакъа гьелъ-
ги гIадамазул лъалъадизе лъи-
налде бугеб хIажалъи тIубалеб 
гьечIо: цудунаб ихдал ва хас-
лихъе гьеб цIакъго дагьлъула. 
Гьеб гуребги, гьеб лъиналъ, 
ракьал, хасго чIахIиял гъутIби 
ругел бакIаздасан рагьизарун, 
гвендал лъугьинарулел руго.  
Рехсарал гIузраби щибаб соналъ 
гIадин такрарлъулелги рукIун, 
дица цебе-цебеги батIи-батIиял 
данделъабаздаги борхараб суал 
букIана, ЧIиркъатIе гIадинал 

гIатIидал гьечIониги, цо рекъ-
арал турбабиги лъун, Сагъри 
лъарал лъим Игьали росулъе 
чвахизабиялъул суал. ЧIахIияз 
абула, 50-ялдасаги цIикIкIун 
соналъ Гумбет районалда 
гъорлъ ругониги, МелъелтIаса 
Ширухан ХIажимурадовасул 
хIаракаталдалъун бараб на-
сосалъул станциялъул-
ги ЦIиликьа МухIидин 
МухIидиновас гIоралда 
тIасан бараб кьоялъулги ба-
гьаяб хIалтIи игьелдерие 
гьабичIилан. Биччанте тIадехун 
рехсараб суал гIумруялде 

бахъинаби букIине тIокIаб 
тIадруссине кколаредухъ, ки-
дагоялъе игьелдерил лъиналде 
бугеб хIажалъи тIубазе гьа-
булеблъун. КъваригIун буго 
байбихьи лъезе. ТIоцебесеб 
иргаялда, Районалъул собра-
ниялъул иргадулаб данделъ-
иялда гьоркьоб лъун, гьаб 
масъала щуго соналда жа-
ниб гьаризесел хIалтIабазул 
сияхIалде гъорлъе босизе. Ха-
дубги росдал магIишаталъул 
министерствалдасан, Хунзахъ 
лъел магIишаталдасан кумек 
тIалаб гьабун, ресалда рекъа-
раб бутIа районалъул бюдже-
талдасанги лъун,  гьеб суал 
рагIалде бахъинабиялъе тадби-
рал гьаризе гъорлъе лъугьине.

   Умумуз абулеб бата-
на, гIемер тIатIалаго чвахун-
цIадалги ран, хурзабахъ хIорал 
чIун ратаниги, гьел хIоралги 
квераз нахъе хъван, чвахун 
бачIунеб лъиналъ лъалъайила  

хурзалилан, гьедин гурони, ах-
хуралъе гIураб регьел щолари-
лан.

  
Ахирал соназул

 аслияб ахIи
Нилъеда гIемер рагIу-

ла магIарухъ росаби 
чIороголъулел, чIунтулел руги-
лан, гьенисан гIатIиракьалде, 
шагьаразде гочунезул къадар 
къо бахъанагIан цIикIкIунеб 
бугилан, гьеб хIал хисизаби-
зе ккани, тIоцебесеб иргаялда 
гIолохъанаб гIелалъе хIалтIи 
букIинабизеги, гIумру гьаби-
ялъе шартIал лъикIлъизаризеги 
кколилан чIахIиял трибу-
набаздасан ва халкъиял ин-
формациялъул алатаздасан 
рицунел харбал. Гьеб рахъ-
алъ мугIрузда ругел росабалъ 
гIи-боцIухъанлъиялъе, хьин-
даллъиялда ругел росабазеян 
абуни ах-хуралъул нигIматал 
гIезариялъе хIажатал шартIал 
гIуцIизе ккола. Нухазда 
игIланал-сураталги чIван, 
кагътида ахалги гьарун, иш 
къокълъулеб бугони, добго ху-
рив довго Муса хутIиларищха.

СССР биххун хадуб, цIад 
бан хадуб гIурдахIанал гIадин, 
гIемерлъарал гьал партия-
зул цо-цо нилъер районалда 
ругел гIуцIабазул «Гумбет» 
газеталда рахъарал програм-
мабазулгун лъай-хъвай гьа-
булаго, дие цIакъ рокьана ва 
рекIее лъикIаб асар гьабуна, 
дирго гIадин, такрарлъулел 
цохIого магIнаялъул рагIабаз: 
гIадамазул мурадал тIуразе ру-
гилан лъазабиялъ, халкъалъул 
рукIа-рахъиналъул шартIал ва 
гь.ц., рагIудалъун гуреб, ишаз-
далъун лъикIлъизариялде кье-
зе бугин аслияб кIварилан аби-
ялъ.

  Гьаниб борхараб игьел-
дерил лъел суалалда хурхун 
тIоритIулел тадбираз унго-
унголъунги бихьизабилаан 
гьел рагIабазул ритIухълъи, 
гьел, рагIи рекъеялъе, ххвел-
кIечалъе абуралищ яги… Зама-
наялъ бицина.

   Магьди ГIабдурахIманов,
  Игьали росу

ахИхъаНлъИялъул СоН

Ахазул гIарза
Лъиналъул суал жакъаги аслияблъун хутIулеб буго

2015 соналъул 5-6 но-
ябралда, Игьали рос-
дал администрациялъ-
ул бетIер ХIажимурад 
МухIамадовасул хIаракатал-
далъун, ЦIаналъ росулъ жа-
нисел нухал, чабах баччун, 
къачIана. 

ЖамагIат разияб хIалтIи 
гьабуна тракторист МухIамад 
МухIамадовас. Нухазде ракь 
баччизе жиндирго «Камаз» 
машинагун гьес цадахъ вачун 
вачIана вас Шамилги. 

Тракторалъ нух битIизабу-
лаго, цебе ккараб гамачI-
гъегъ нахъе босизеги цогидаб 
хIажатаб жоялъеги кумекалъе 
рачIана росдал гIолохъаби 
МухIамаднаби Наби-
ев, ГIиса Набиев, АхIмад 
ГъазимухIмадов, АхIмад 
ХIажидадаев. 

КIиябго къоялъ гьезие 
квен-тIехалъеги цогидаб 
хIажатабщиналъеги гьелгун 
цадахъ чIана ЦIаналъ мада-
ниябгун хIухьбахъиялъул 

централъул хIалтIухъан ва 
росдал администрациялъ-
ул бетIерасул заместитель 
МухIамаднаби ПатахIовги.

 ЦIаналъез баркала загьир 
гьабулеб буго росдал адми-
нистрациялъе ва кумекалъе 
рахъарал гIолохъабазе. 

  Ниж гIадин, Аллагьги раз-
илъаги гьездаса. 

 
 ЦIаналъ росдал 

жамагIат

НухалгИ мехалгИ

ЦIаналъ росулъ нухазде
 чабах баччана

ЖамагIаталъ баркала кьолеб буго

НИлъ – БараБ ахIулъгИ ахIараБ БолъгИ

  Россиялъул Федерациялъ-
ул МВДялъул Гумбет районал-
да бугеб отделалъул данделъа-
базул залалда рохалида кIодо 
гьабуна Россиялъул жанисел 
ишазул хIалтIухъанасул къо. 

Гьеб тадбиралда гIахьал-
лъана ОМВДялъул нухмалъ-
улев, жанисеб хъулухъалъ-
ул подполковник Сайпудин 
МухIамадгIалиев, Гумбет рай-
оналъул прокурор, юстициялъ-
ул кIудияв гIакълучи МухIамад 
МухIамадов, Унсоколо райо-
налъул судалъул председате-

ласул ишал тIуралей Загьи-
дат Абакарова, ФСБялъул 
хIалтIухъан, Гумбет районалъе 
кураторлъи гьабулев ХIажи 
Сулайманов, пенсионнияб 
фондалъул Гумбет районалъ-
ул отделениялъул нухмалъулев 
ТIалхIат Жамалудинов, Гум-
бет районалъул администраци-
ялъул бетIерасул заместитель 
АхIмад Сулайманов, тIаде къа-
бул гьарурал жанисел ишазул 
отделалъул ветеранал, полици-
ялъул отделалъул хIалтIухъаби.      

(Ахир-ункъабилеб гьум.)    

Парахалъи  ва рекъел 
цIунулел

Гумбет районалда кIодо гьабуна полициялъул къо

    № 58       16  ноябрь     2015  с. 
                                       Цо гIакъилаб рагIиялъ гIадлуялде рачуна,
4   ГУМБЕТ      Цо тIамураб кициялъ канал берал рагьула.           Инхоса ГIали-хIажи 

ЧIиркъатIа бугеб Тахо-Годил
 цIар кьураб республикаялъулаб музеялъул 

филиалалъул алатал.

аралда тамаНча речIчIаНИ

Уважаемые граждане!
18 ноября 2015 года в селении 

Ботлих Ботлихского района РД 
проводится прием документов на 
оформление загранпаспорта. Для 
данной процедуры вам нужно при 
себе иметь паспорт гражданина 

РФ. По всем интересующимся 
вопросам можно обратиться в 
миграционную службу Гумбетов-
ского района (паспортный стол).

Контактный тел.:
 8 (928) 505-19-93.

гIакIа  ахIулеБ Буго

Читайте – завидуйте, я – гражданин!

(Байбихьи-лъабабилеб гьум.)
«ХIурматиял полициялъулал, 

ОВДялъул ветеранал! Къабул гьа-
бе Россиялъул жанисел ишазул 
хIалтIухъанасул къоялда хурхун, 
ракI-ракIалъулаб барки. Гьеб буго 
гIадлу-низам, законал ва щибаб 
къоялъ районалъул гIадамазул 

парахалъи цIуниялъул хъара-
вуллъуда ругел хIалтIухъабазул 
байрам. Хасго баркала загьир 
гьабизе бокьун буго жидеца 
тIолабго гIумру жанисел орга-
назул хIалтIуда бухьинабурал 
ветераназе. Гьезул гIемерисел 
гьабсагIатги хIалтIулел руго 
ва кIудияб бутIа лъолеб буго 
гIолохъанал махщалилазе тар-
бия кьеялъулъ. Гьарула нужее ва 
нужер гIагаразе щулияб сахлъи, 
икъбалгун талихI. Метерисеб 
къоялде, лъикIаб букIинеселде 
божилъи цIикIкIаги», -ян абуна 
Сайпудин МухIамадгIалиевас, 
данделъи рагьулаго.

  Баркиялъулал рагIаби абуна 
районалъул администрациялъул 
бетIерасул заместитель АхIмад 
Сулаймановас, районалъул про-
курор МухIамад МухIамадовас, 
Унсоколо районалъул судалъул 
председателасул ишал тIуралей 
Загьидат Абакаровалъ, ФСБялъул 

хIалтIухъан ХIажи Сулаймано-
вас, пенсионнияб фондалъул от-
делалъул нухмалъулев ТIалхIат 
Жамалудиновас, жанисел иша-
зул органазул ветераназул пред-
седатель Амага Амагаевас. 
Гьез жанисел ишазул отделалъ-
ул хIалтIухъабазе ва ветераназе 
гьарана щулияб сахлъи, талихI-
рохел, халатаб гIумру.

  Данделъиялда районалъул 
администрациялъул рахъалда-
сан материалияб кумек гьабуна 
гIумруялдаса ратIалъарал поли-
циялъулазул хъизабазе.

                        «Гумбет» РИО

Парахалъи  ва рекъел цIунулел

Дагестанская Делегация 
приняла участие во Все-
российском форуме Секре-
тарей местных отделений 
Партии «ЕДИНАЯ РОС-
СИЯ», который состоялся, 
вчера, 12 ноября, в зале за-
седаний Международного 
выставочного центра «Кро-
кус Экспо».

Форум состоял из двух ча-
стей: в первой половине дня 
проводились дискуссионные 
площадки, после чего состо-
ялось основное пленарное за-
седание. В работе пленарного 
заседания принял участие 
руководитель Партии, пред-
седатель Правительства РФ 
Дмитрий Медведев.

Выступая перед участни-
ками форума, руководитель 
кабинета министров страны 
Дмитрий Медведев призвал 
партийцев нацелиться на ле-
гитимную победу на пред-
стоящих в 2016 году парла-
ментских выборах.

«Мы должны все наце-
литься на уверенную победу. 
При этом помнить, что наша 
с вами победа должна быть 
легитимной. Мы обязаны до-
казать, что «ЕДИНАЯ РОС-
СИЯ» - это политический 
инструмент, который явля-
ется эффективным средством 
повышения качества власти», 
- сказал Медведев.

Он выразил мнение, что 
транспарентность в действи-
ях властей должна демон-
стрировать политическую 
силу единороссов.

«Для нашей Партии от-
крытость, прозрачность дей-
ствий депутатского корпуса 
и исполнительной власти в 
целом крайне важны. Это 
показатель ответственности 
и политической силы «ЕДИ-
НОЙ РОССИИ», - заявил 
Медведев.

По словам Секретаря Ка-
рабудахкентского местного 
отделения Партии, главы 
района Махмуда Амирали-
ева, в ходе форума руковод-
ство «ЕДИНОЙ РОССИИ» 
поставило перед секретарями 
местных отделений сложную 
задачу по подготовке к прай-
мериз на местах. «По итогам 
муниципальных выборов, 
практически 79% депутатов 

собрания депутатов Карабу-
дахкентского района состав-
ляют представители «ЕДИ-
НОЙ РОССИИ». По приезду 
в район я планирую собрать 
весь актив, рассказать о про-
цедуре проведения предва-
рительных выборов и поста-
вить перед всеми членами 

Партии вопрос о подготовке 
к ним»,- поделился планами 
Амиралиев.

Секретарь Южно-Сухо-
кумского местного отделе-
ния Партии, глава города 
Эсенбулат Магомедов под-
черкнул, что форум высту-
пил площадкой, на которой 
секретари местных отделе-
нии «ЕДИНОЙ РОССИИ» 
различных регионов могли 
познакомиться друг с дру-
гом, получить необходимые 
ответы на интересующие их 
вопросы, а также обменяться 
опытом для более качествен-
ной работы на местах: «Мы 
делаем все во благо людей, 
для их благоустройства. 
Такие форумы укрепляют 
дружбу народов России, и, 
мне кажется, что подобные 
мероприятия, необходимо 
проводить также и на ме-
стах», - отметил Магомедов.

 Секретарь Гумбетовско-
го  отделения Партии, глава 
Гумбетовского района Маго-
медали Магомедалиев заме-
тил, что форум является од-
ним из важных мероприятий 
для Партии в преддверие вы-
борных событий. «Предста-
вители местных отделений 
являются именно теми людь-
ми, которые работают непо-
средственно с населением, с 
избирателями, с активными 
участниками избирательно-

го процесса. Хочу отметить, 
что вся наша делегация, со-
стоящая из руководства и 
представителей Дагестан-
ского регионального отделе-
ния Партии и 40 секретарей 
местных отделений, была 
представлена активными 
партийцами. Уверен, что 

они, по приезду в муниципа-
литеты, обязательно донесут 
всю необходимую информа-
цию до населения»,- заявил 
он, рассказав, что в рамках 
работы форума особенно яр-
ким явилось выступление 
председателя Правительства 
России Дмитрия Медведева, 
который поднимал вопросы, 
волнующие не только членов 
Партии, но и каждого граж-
данина. 

Напомним, Всероссий-
ский форум Секретарей 
местных отделений Партии 
«ЕДИНАЯ РОССИЯ» был 
организован впервые. Он 
проводился по инициативе 
Председателя Партии Дми-
трия Медведева. 

Основными темами об-
суждения на форуме стали: 
подготовка к Общефеде-
ральному предварительному 
партийному голосованию по 
определению кандидатур для 
последующего выдвижения в 
качестве кандидатов в депу-
таты Госдумы VII созыва и 
в депутаты законодательных 
органов власти регионов, а 
также закон об исполнении 
антикоррупционных норм.

Гумбетовское местное 
отделение Партии 

«Единая Россия»

полИтИка

Открытость и прозрачность – 
показатель

 ответственности
Дагестанская делегация приняла участие в пленарном

 заседании Всероссийского форума местных отделений
 «ЕДИНОЙ РОССИИ»


